
Tanti popoli varii ëan li affollæ

In atto de chinâse a-ô Salvatô,

Pe dâ da intende, ch’ëan do stesso Poæ

Figgi, benchè diversci un pö de cô;

E tutti devan, comme tanti fræ

Voîse ben e aggiuttâse fra de lô,

E che dovieva êse bandia dä tæra

Ogni discordia e ogni occaxion de guæra.


116

Terminôu ô grandioso medaggion

Marcena ô fè solenne ingresso a-ô Tempio

Con a squaddra spagnolla in procescion,

E ô cantava ô Teddeo (pe dâ un exempio

De saña e ben inteisa Religion)

Pe uña çittæ nascente, che pe ûn empio

Rito in Europa spesso usan cantâ

Pe uña çittæ destrûta o bombardâ.

